
 
 

 

SLUŽBA ZA REVIZIJU FINANSIRANJA POLITIČKIH STRANAKA  

 

 

Na osnovu člana 10. stav (1) Zakona o finansiranju političkih stranaka (“Službeni glasnik BiH” broj 

95/12 i 41/16), člana 25. Pravilnika o godišnjim finansijskim izvještajima političkih stranaka 

(“Službeni glasnik BiH” broj 96/13 i 89/16), a u skladu sa članom 18. Pravilnika o administrativnim 

procedurama pregleda, kontrole i revizije finansijskih izvještaja političkih stranaka  (“Službeni glasnik 

BiH”, broj: 103/08), izdajem 

Broj: 03-07-6-403/16 

Sarajevo, 03. juli 2017. godine 

MIŠLJENJE 

 

Služba za reviziju finansiranja političkih stranaka (u dalјem tekstu: Služba za reviziju) je izvršila 

reviziju godišnjeg finansijskog izvještaja Političke organizacije građana „Naša stranka“ za 2015. 

godinu. 

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka, te uspostavlјanje efikasnog sistema internih 

kontrola. 

 

Naša odgovornost je da izrazimo mišlјenje na osnovu revizije koju smo izvršili. 

 

Reviziju smo izvršili u skladu sa revizijskim standardima. Ovi standardi zahtijevaju da reviziju 

planiramo i izvršimo na način da prikupimo dovolјno dokaza koji nam, u razumnoj mjeri, pružaju 

garanciju da je stranka postupala u skladu sa odredbama Zakona o finansiranju političkih stranaka.   

 

Revizija je na osnovu uzoraka ispitivala značajne transakcije koje potvrđuju iznose u finansijskim 

izvještajima, ocjenu računovodstvenih načela prilikom sastavlјanja finansijskih izvještaja i postupanje 

u skladu sa odredbama Zakona o finansiranju političkih stranaka.  

 

Smatramo da revizija koju smo izvršili pruža razumnu osnovu za izražavanje našeg mišlјenja. 

 

Revizijom godišnjeg finansijskog izvještaja za 2015. godinu, utvrđeno je da je Politička 

organizacija građana „Naša stranka“ prekršila odredbe člana 11. i člana 12. Zakona o 

finansiranju političkih stranaka.   

 

Prema našem mišlјenju, osim navedenog, revidirani finansijski izvještaj ukazuje da je Politička 

organizacija građana „Naša stranka“ u 2015. godini postupala u skladu sa odredbama Zakona o 

finansiranju političkih stranaka. 

1. UVOD 

 

Služba za reviziju finansiranja političkih stranaka (u dalјem tekstu: Služba za reviziju) je izvršila 

reviziju godišnjeg finansijskog izvještaja Političke organizacije građana „Naša stranka“ za 2015. 

godinu.  
 

Revizija je preduzeta u skladu sa članom 10. stav (1) Zakona o finansiranju političkih stranaka, 

članom 25. Pravilnika o godišnjim finansijskim izvještajima političkih stranaka i članom 2. Pravilnika 

o administrativnim procedurama pregleda, kontrole i revizije finansijskih izvještaja političkih 

stranaka. 

Zbog činjenice da se revizija obavlјa provjerama na bazi uzorka i da postoje ograničenja u 

računovodstvenom sistemu i sistemu internih kontrola, postoji mogućnost da pojedine materijalno 

značajne greške ne budu otkrivene. 
  

Prema podacima iz godišnjeg finansijskog izvještaja za 2015. godinu, Politička organizacija građana 

„Naša stranka“ se finansirala iz sljedećih izvora: 
 

 
 

 

 

 

 

 

 

 

 

 

 

 

 

 

 

 
 

Prema podacima iz godišnjeg finansijskog izvještaja, stranka je ostvarila rashode u ukupnom iznosu 

od 314.552,85 KM
1
.   

 

2. PREDSTAVLJANJE POLITIČKE STRANKE  

 

Naziv političke stranke:Politička organizacija građana „Naša stranka“. Skraćeni naziv: Naša stranka,  

NS. 
 

Politička organizacija građana „Naša stranka“ registrovana je kod Općinskog suda u Sarajevu, 

rješenjem broj: 065-0-Reg-08-001257 od 21.04.2008. godine. Rješenjima Općinskog suda u Sarajevu 

broj: 065-0-F1-11-000006 od 20.09.2011. godine i broj: 065-0-F1-14-000017 od 26.06.2014. godine 

upisane su promjene sjedišta stranke i lica ovlaštenih za zastupanje stranke. Rješenjem broj: 065-0-F1-

15-000012 od 12.08.2015. godine upisana je promjena lica ovlaštenih za zastupanje i predstavljanje 

stranke.  
 

Sjedište političke stranke je u Sarajevu, Branilaca Sarajeva 5/1.   
 

Lica ovlaštena za zastupanje stranke su: Predrag Kojović, predsjednik i Albin Zuhrić, generalni 

sekretar.   

                                           
1 Podaci iz ispravljenog obrasca 4 (rashodi političke stranke) godišnjeg finansijskog izvještaja za 2015. godinu, koji je 

dostavljen dana  08.08.2016. godine. 

R/B Izvоri finаnsirаnjа 
Iznоs  

(KМ) 

Strukturа 

(%) 

1. Člаnаrinа 1.251,73 0,31 

2. Prilоzi fizičkih licа ( 3-а ) 0,00 0,00 

3. Prilоzi prаvnih licа ( 3-b ) 0,00 0,00 

4. Prihоdi оd imоvinе ( 3-c ) 0,00 0,00 

5. 
Prihоdi оd dоbiti prеduzеćа u vlаsništvu 

pоlitičkе strаnkе ( 3-d ) 
0,00 0,00 

6. Prihоdi оd pоklоnа ( 3-е ) 2.304,00 0,56 

7. Prihоdi iz budžеtа ( 3-f ) 406.366,75 99,13 

8. Prihоdi оd prоpаgаndе ( 3-g ) 0,00 0,00 

9. Оstаli prihоdi 3,47 0,00 

I Ukupni prihоdi (1-9) 409.925,95 100,00 

II Krеditnо zаdužеnjе kоd bаnаkа 0,00 0,00 

          Izvоri finаnsirаnjа (I+II) 409.925,95 100,00 

Lice  ovlašteno za podnošenje finansijskih izvještaja za 2015. godinu je Albin Zuhrić.    
 

Prеmа pоdаcimа iz gоdišnjеg finаnsiјskоg izvјеštаја zа 2015. gоdinu, Naša stranka ima sljedeću 

organizacionu strukturu:   

-Centrala Naše stranke i 

-9 općinskih odbora. 

 

3. OPIS REVIZIJE 

 

Predmet revizije je godišnji finansijski izvještaj Političke organizacije građana „Naša stranka“ za 

2015. godinu i to sljedećih organizacionih dijelova političke stranke: 

- Centrala Naše stranke Sarajevo,  

- Općinska organizacija Naše stranke Zenica i 

- Općinska organizacija Naše stranke Gračanica. 
 

Cilј revizije je da se na osnovu provedenih revizijskih procedura pribave revizijski dokazi, koji će 

revizoru omogućiti da izrazi mišlјenje o tome da li je Politička organizacija građana „Naša stranka“ u 

izvještajnom periodu postupala u skladu sa odredbama Zakona o finansiranju političkih stranaka. 
 

Obim revizije finansijskih izvještaja Političke organizacije građana „Naša stranka“ obuhvata kontrolu 

i provođenje analitičkih procedura radi utvrđivanja usklađenosti podataka koje je stranka iskazala u 

finansijskom izvještaju sa odredbama Zakona o finansiranju političkih stranaka, odnosno usklađenosti 

izvora finansiranja i načina trošenja sredstava, sa posebnim naglaskom na prihode iz budžeta. 

 

4. PRETHODNE KONTROLE I REVIZIJE 

 

Pregled, kontrola i revizija finansijskih izvještaja Naše stranke vršeni su u periodu od 2008. do 2014. 

godine, nakon kojih su izdati izvještaji o pregledu, odnosno izvještaji o reviziji sa mišljenjem revizora, 

nalazima i preporukama revizije.  

Nakon izvršenog pregleda za 2014. godinu, Služba za reviziju je izdala Izvještaj o pregledu godišnjeg 

finansijskog izvještaja stranke sa mišlјenjem revizora, nalazima revizije i preporukama stranci da 

finаnsiјskе izvјеštаје kоје pоdnоsi Cеntrаlnој izbоrnој kоmisiјi Bosne i Hercegovine dostavlja u 

rokovima propisanim zakonom.  

 

5. NALAZI  I  PREPORUKE  

 

5.1. NALAZI 

 

Politička organizacija građana „Naša stranka“ prekršila je odredbe člana 11. i člana 12. Zakona 

o finansiranju političkih stranaka.   
 

Revizijom finansijskog izvještaja utvrđeno je da Naša stranka nije u poslovnim knjigama evidentirala  

sve rashode i obaveze, nije pravilno vodila blagajničko poslovanje i nije izvršila usklađivanje obaveza 

sa dobavljačima, čime je prekršila računovodstvene propise i odredbe člana 11. i člana 12. stav (1) 

Zakona o finansiranju političkih stranaka.  

Stranka nije obrasce godišnjeg finansijskog izvještaja za 2015. godinu popunila u skladu sa 

Pravilnikom o godišnjim finansijskim izvještajima političkih stranaka - u dаlјеm tеkstu: Prаvilnik, 

čime je prekršila odredbe člana 12. stav (3) Zakona o finansiranju političkih stranaka
2
.  

 

(1) Kontrolom blagajničkog poslovanja, utvrđeno je da nalozi isplate iz blagajne nisu potpisani od 

strane primaoca sredstava, te da blagajnički izvještaji nisu sačinjavani na dnevnom nivou. Služba 

za reviziju je utvrdila da dokumentacija na osnovu koje su vršene isplate gotovog novca iz 

blagajne nije odobrena potpisom odgovornog lica prije isplate, da su nalozi isplate/uplate i 

                                           
2 „Službeni glasnik BiH“ broj: 95/12. 

blagajnički izvještaji sačinjavani naknadno, u knjigovodstvu stranke, te da sve poslovne promjene 

nisu evidentirane na pravilan način, što je suprotno principima blagajničkog poslovanja. 
 

Uvidom u blagajnički nalog isplate broj: I-BL-000009-/15-09-19/2015 od 30.09.2015. godine, 

utvrđeno je da su iz blagajne stranke isplaćena sredstva na ime troškova goriva i putarine u iznosu 

od 353,00 KM. Stranka je, međutim, u Blagajničkom izvještaju BL-000009 od 30.09.2015. godine 

evidentirala isplatu po računima u iznosu od 233,00 KM, te je naknadno dostavila nalog isplate sa 

istim brojem i datumom (I-BL-000009-/15-09-19/2015 od 30.09.2015. godine) na iznos od 233,00 

KM uz obrazloženje da je račun u iznosu od 120,00 KM greškom dostavljen u računovodstvo.  
 

U daljem postupku je utvrđeno da je stranka u poslovnim knjigama evidentirala isplatu iz blagajne 

po računima za gorivo i putarinu u iznosu od 233,00 KM. Uvidom u račune koji su u toku 

obavljanja revizije preuzeti iz blagajne stranke, utvrđeno je da se u dokumentaciji stranke nalazi i 

račun za gorivo dobavljača „Suša commerce“ d.o.o. Visoko na iznos od 120,00 KM, koji stranka 

nije proknjižila u poslovnim knjigama.  

 

(2) Služba za reviziju je utvrdila da Naša stranka nije u poslovnim knjigama za 2015. godinu 

evidentirala i u godišnjem finansijskom izvještaju iskazala troškove telefonskih usluga, interneta i 

električne energije za decembar 2015. godine, čime je ukupne rashode i obaveze na dan 

31.12.2015. godine iskazala u manjem iznosu u odnosu na stvarne, čime je prekršila odredbe člana 

21., 22. i 24. Pravilnika. 
 

- Naša stranka nije u poslovnim knjigama evidentirala troškove telefonskih usluga i interneta za 

decembar 2015. godine za Centralu stranke i odbore u Tuzli, Zenici, Bihaću i Gračanici u 

ukupnom iznosu od 663,50 KM. Stranka je u godišnjem finansijskom izvještaju iskazala 

troškove telefonskih usluga i interneta, odnosno ukupne rashode i obaveze prema dobavljaču 

BH Telekom u manjem iznosu za 663,50 KM.  
 

- Uvidom u poslovne knjige, utvrđeno je da stranka nije evidentirala troškove električne energije 

Centrale stranke za decembar 2015. godine, čime su ukupni rashodi i obaveze iskazani u 

manjem iznosu. S druge strane, stranka je kao trošak tekućeg perioda iskazala troškove 

električne energije Centrale stranke za decembar 2014. godine u iznosu od 571,14 KM, što nije 

u skladu sa računovodstvenim propisima. 
 

 

(3) U finansijskom izvještaju politička stranka je iskazala obaveze na dan 31.12.2015. godine u iznosu 

od 38.375,48 KM, ali nije navela tačne datume njihovog nastanka, čime je prekršila odredbe člana 

24. stav (1) tačka b) Pravilnika.    

Stranka je u obrascu 5 (obaveze političke stranke) za sve obaveze nastale prije 01.01.2015. godine 

navela da su iz početnog stanja na dan 01.01.2015. godine, što nije u skladu sa odredbom člana 24. 

stav (1) tačka b) Pravilnika.  

Osim navedenog, u postupku revizije finansijskih izvještaja Služba za reviziju nije mogla potvrditi 

saldo obaveza prema dobavljaču „MediaPRaxis“ Beograd na dan 31.12.2015. godine koje stranka 

u poslovnim knjigama i godišnjem finansijskom izvještaju iskazuje u iznosu od 5.554,55 KM.  

Prema podacima iz računa za izvršene usluge PR i media savjetovanja broj: 04/012 od 23.03.2012. 

godine, utvrđeno je da su obaveze stranke prema ovom pravnom licu u iznosu od 5.554,55 KM 

starije od tri godine, te da stranka nije izvršila usklađivanje obaveza.  

 

5.2. PREPORUKE 

 

Preporučuje se Političkoj organizaciji građana „Naša stranka“ da se pridržava odredaba Zakona o 

finansiranju političkih stranaka, a posebno na osnovu uočenih nedostataka se preporučuje: 
 

 da poslovne knjige vodi u skladu sa računovodstvenim propisima, odnosno da vodi potpune 

evidencije o rashodima i obavezama,  

 da finаnsiјskе izvјеštаје kоје pоdnоsi Cеntrаlnој izbоrnој kоmisiјi Bosne i Hercegovine 

popunjava u skladu sa Pravilnikom o godišnjim finansijskim izvještajima političkih stranaka,  
 

 dа  isplаtu gоtоvоg nоvcа iz blаgајnе vrši nа оsnоvu isprаvnih knjigоvоdstvеnih isprаvа. 

Pоslоvаnjе blаgајnе trеbа urеditi tаkо dа sе rаzgrаničе dužnоsti оdоbrаvаnjа isplаtе, 

еvidеntirаnjа i isplаtе gоtоvinе uz prеthоdnо dеfinisаnjе visinе blаgајničkоg mаksimuma,  
 

 da izvrši usklađivanje obaveza sa dobavljačima i provede odgovarajuća knjiženja u poslovnim 

knjigama i 
 

 dа dеfinišе pоstupkе i prоcеdurе intеrnih kоntrоlа u vezi sa prоcеsom trоšеnjа finаnsiјskih 

srеdstаvа strаnkе. 

 

 

KOMENTAR: 

U ostavljenom roku, Politička organizacija građana „Naša stranka“ nije se očitovala na Preliminarni 

izvještaj o reviziji godišnjeg finansijskog izvještaja za 2015. godinu. 

 

 

Šef Odsjeka za revizijske poslove, revizor                                            Šef Službe za reviziju 
 

Sanja Tošović                                                                                         Мr sc. Hasida Gušić 

   

Pоmоćnik revizorа                                    
 

Мr sc. Gоrаn Cicоvić 


